
വയനാട് ജില്ലയിലെ പ്രകൃതിദുരന്തത്തില്‍പ്പെട്ടവരുടെ അടിയന്തര ചികിത്സ

ചോദ്യം ഉത്തരം

ശ്രീ. കെ.വി.സുമേഷ്,
ശ്രീ. എ. പ്രഭാകരൻ,

ശ്രീ. തോട്ടത്തില്‍ രവീന്ദ്രന്‍,
ശ്രീ. സേവ്യര്‍ ചിറ്റിലപ്പിള്ളി

ശ്രീമതി വീണാ ജോർജ്ജ്

(ആരോഗ്യ- വനിത-ശിശുവികസന വകുപ്പ് മന്ത്രി)

(എ) വയനാട് ജില്ലയിലുണ്ടായ പ്രകൃതിദുരന്തത്തില്‍

അകപ്പെട്ട് പരിക്ക് പറ്റിയവര്‍ക്ക് അടിയന്തര
ചികിത്സ ഉറപ്പുവരുത്തുന്നതിന് ആരോഗ്യ വകുപ്പിന്റെ
നേതൃത്വത്തില്‍ നടപ്പാക്കിയ പ്രവര്‍ത്തനങ്ങള്‍

എന്തെല്ലാമാണെന്ന് വിശദമാക്കുമോ;

(എ)
വയനാട് ജില്ലയിലുണ്ടായ പ്രകൃതി ദുരന്തം സംഭവിച്ച്
ആദ്യ മണിക്കൂറുകളിൽ തന്നെ സംസ്ഥാന
തലത്തിൽ പ്രവർത്തനങ്ങൾ ഏകോപിപ്പിച്ച്
ചികിത്സ, റഫറൽ പ്രോട്ടോകോളുകൾ നിശ്ചയിച്ചു
ഗുരുതരമായി പരുക്കേറ്റവർക്ക് ദുരന്ത സ്ഥലത്തിന്
ഏറ്റവും അടുത്തുള്ള ആശുപത്രി എന്ന നിലയിൽ
മേപ്പാടി ഡോ. മൂപ്പന്‍സ്‌ മെഡിക്കല്‍ കോളേജ്
ആശുപത്രിയിലും, സ്റ്റെബിലൈസ് ചെയ്തവരെ
വൈത്തിരി, സുൽത്താൻ ബത്തേരി താലൂക്ക്
ആശുപത്രികളിലും, കല്പറ്റ ജനറല്‍ ആശുപത്രിയിലും
എത്തിച്ചു അടിയന്തര ചികിത്സ ഉറപ്പുവരുത്തി
അതീവ ഗുരുതരാവസ്ഥയിലുള്ള കുട്ടിയെ
കോഴിക്കോട് മെഡിക്കൽ കോളേജ്
ആശുപത്രിയിൽ ചികിത്സ നൽകിയിട്ടുണ്ട്. ഇത്
കൂടാതെ ആരോഗ്യ വനിതാ ശിശുവികസന വകുപ്പ്
മന്ത്രി തലത്തിൽ നൽകിയ നിർദേശ പ്രകാരം
ദുരന്ത മുഖത്ത് നിന്നും കൊണ്ട് വരുന്ന അടിയന്തി
ചികിത്സ ആവശ്യമായ ആളുകൾക്ക് ചികിത്സ
ഉറപ്പു വരുത്തുന്നതിന് വേണ്ടി താത്കാലിക
ക്ലിനിക് ചൂരൽ മലയിൽ സജ്ജീകരിച്ചു. ഇവിടെ
ഡോക്ടർമാർ , സ്റ്റാഫ് നേഴ്സുമാർ, പാരാമെഡിക്കൽ
ജീവനക്കാർ, പ്രാഥമിക ചികിത്സയ്ക്ക് ആവശ്യമായ
മരുന്നുകൾ , മറ്റു ആവശ്യ സംവിധാനങ്ങൾ
എന്നിവ ഉറപ്പാക്കി. മേപ്പാടി പോളിടെക്‌നിക്
കോളേജിൽ പത്ത്‌ കിടക്കകൾ ഉള്ള താത്കാലിക
ആശുപത്രി സജ്ജീകരിച്ചു. ഓക്സിജൻ
ഉള്‍പ്പെടെയുള്ള ആരോഗ്യ-സേവന
സംവിധാനങ്ങള്‍ ഈ ആശുപത്രിയിൽ
സജ്ജീകരിച്ചു. ഇതുകൂടാതെ ചൂരല്‍മല ടൗണിലും 
ബെയിലി പാലം പൂര്‍ത്തിയായ സാഹചര്യത്തില്‍
മുണ്ടക്കൈ മദ്രസ്സയിലും താല്ക്കാലിക ആശുപ്രതി

1 of 4



സജ്ജീകരിച്ചു. ഇവിടെ രക്ഷാ പ്രവര്‍ത്തകള്‍ക്ക്
വേണ്ടി അടിയന്തര വൈദ്യസഹായവും
പ്രതിരോധ മരുന്ന്‌ വിതരണവും ഉറപ്പുവരുത്തി
ആരോഗ്യ വകുപ്പുമന്ത്രി, ആരോഗ്യവകുപ്പ്
അഡീഷണല്‍ ചീഫ്‌ സെക്രട്ടറി, ദേശീയ
ആരോഗ്യ ദൗത്യം സ്റ്റേറ്റ്‌ മിഷന്‍ ഡയറക്ടര്‍
ആരോഗ്യവകുപ്പ്‌ ഡയറക്ടര്‍ തുടങ്ങിയവ
പ്രവര്‍ത്തനങ്ങള്‍ ഏകോപിപ്പിച്ചു
ആരോഗ്യവകുപ്പിനും, മെഡിക്കല്‍വിദ്യാഭ്യാസ
വകുപ്പിനും കീഴിലുള്ള വിവിധ മെഡിക്കല്‍
കോളേജുകള്‍ ഉള്‍പ്പെടെയുള്ള ആശുപ്രതികളില്‍
നിന്നും ജനറല്‍ സര്‍ജറി, ഓര്‍ത്തോ പീഡിക്സ്
ഫോറന്‍സിക്‌ മെഡിസിന്‍, കമ്യൂണിറ്റി
മെഡിസിന്‍ തുടങ്ങിയ വകുപ്പുകളിലെ
ഡോക്ടര്‍മാരേയും മറ്റ്‌ പാരാമെഡിക്കല്‍
ജീവനക്കാരെയും ഉള്‍പ്പെടുത്തി വിവിധ ടീമുകളായി
വയനാട്‌, നിലമ്പൂര്‍ എന്നിവിടങ്ങളിലേക്ക്
അയക്കുകയും സേവനം ലഭ്യമാക്കുകയും ചെയ്തിട്ടുണ്ട്
പോസ്റ്റ്മോര്‍ട്ടം നടപടികള്‍ വേഗത്തിലും
കാര്യക്ഷമമാവുമായി നടപ്പാക്കുന്നതിന്‌ മേപ്പാടി
സാമൂഹ്യ ആരോഗ്യ, കേന്ദ്രത്തില്‍ 24 മണിക്കൂറും
പ്രവര്‍ത്തിക്കുന്ന താല്ക്കാലിക പോസ്റ്റ്‌മോര്‍ടം
യൂണിറ്റ്‌ സജ്ജമാക്കി.പോസ്റ്റ്‌മോര്‍ട്ടം
നടപടികള്‍ക്കായി ജില്ലയിലെ
മെഡിക്കല്‍കോളേജ്‌ ഉള്‍പ്പെടെയുള്ള മ
ആശുപത്രികളില്‍ നിന്നും കോഴിക്കോട്‌, കോട്ടയം
ആലപ്പുഴ, തൃശൂര്‍ മെഡിക്കല്‍ കോളേജുകളില്‍
നിന്നും വിദഗ്ധ ഫോറന്‍സിക്
സര്‍ജന്‍മാരുടേയും, ആരോഗ്യ
പ്രവര്‍ത്തകരുടേയും സേവനം ഉറപ്പുവരുത്തി
ഇതോടൊപ്പം നിലമ്പൂര്‍ ജില്ലാ ആശുപ്രതിയിലും
പ്രത്യേക ടീമിനെ നിയോഗിച്ച് പോസ്റ്റ്മോര്‍ട്ടം
നടപടികള്‍ ക്രമീകരിച്ചു.പോസ്റ്റ്മോര്‍ട്ടത്തിനൊപ്പം
മൃതദേഹം തിരിച്ചറിയല്‍, ഡി.എന്‍.എ സാമ്പിള്‍
ശേഖരണം എന്നിവ നടത്തുകയും മൃതദേഹങ്ങളും 
ശരീര ഭാഗങ്ങളും കൃത്യമായി നമ്പര്‍ രേഖപ്പെടുത്തി
യഥാവിധി കൈമാറുകയും ചെയ്തിട്ടുണ്ട്‌. ദുരന്ത
മുഖത്ത് മൃതദേഹ പരിചരണം, സാംക്രമിക
രോഗങ്ങള്‍ പടര്‍ന്ന്‌ പിടിക്കുന്നത്‌ തടയുന്നതിനുള്ള
പ്രവര്‍ത്തനങ്ങള്‍ എന്നിവ നടത്തിയിട്ടുണ്ട്.

(ബി) അപകടത്തില്‍പ്പെട്ടവര്‍ക്ക് അടിയന്തര ചികിത്സ
ലഭ്യമാക്കുന്നതിനും, ആശുപത്രികളുടെ
പ്രവര്‍ത്തനങ്ങള്‍ ഏകോപിപ്പിക്കുന്നതിനും
എന്തെല്ലാം നടപടികളാണ് സ്വീകരിച്ചിട്ടുള്ളതെന്ന്
വ്യക്തമാക്കാമോ;

(ബി)

ഉത്തരം (എ) പിരിവിൽ ചേർത്തിട്ടുണ്ട് .

(സി)

പുനരധിവാസ കേന്ദ്രങ്ങളിലും മറ്റും
കഴിയുന്നവരെയും സമീപപ്രദേശവാസികളെയും
ചികിത്സിക്കുന്നതിനും മാനസിക പിന്തുണ
നല്‍കുന്നതിനും ആവിഷ്കരിച്ച് നടപ്പാക്കിയ
പദ്ധതികളുടെ വിശദാംശം ലഭ്യമാക്കാമോ;

(സി)
ആരോഗ്യ വകുപ്പിന്റെ ചരിത്രത്തില്‍ ഏറ്റവും
വിപുലമായ മാനസികാരോഗ്യ പരിപാടിയാണ്
ചുരല്‍മലയില്‍ നടപ്പിലാക്കുന്നത്‌. പുനരധിവാസ
കേന്ദ്രങ്ങളില്‍ കഴിയുന്നവരെയും സമീപ
പ്രദേശവാസികളെയും ചികില്‍സിക്കുന്നതിനും
മാനസിക പിന്തുണ നല്‍കുന്നതിനുമായി ജില്ലാ
മാനസികാരോഗ്യ പദ്ധതി മുഖേനസംസ്ഥാന
ചരിത്രത്തിലെ തന്നെ ഏറ്റവും വിപുലമായ ഒരു
വര്‍ഷം നീണ്ടുനില്‍ക്കുന്ന "ഒറ്റക്കല്ല ഒപ്പമുണ്ട് ”എന്ന
ഒരു പ്രത്യേക പദ്ധതി ആവിഷ്‌കരിച്ച്‌ നടപ്പിലാക്കി
ആരോഗ്യവകുപ്പിന്‌ കീഴിലുള്ള ജില്ലാ
മാനസികാരോഗ്യ പദ്ധതിയുടെ നേതൃത്വത്തില്‍
പ്രത്യേക സൈക്കോ-സോഷ്യല്‍ ഇന്റര്‍വെന്‍ഷന്‍
ടീം രൂപീകരിച്ചു. ഇതിന്റെ പ്രവര്‍ത്തനങ്ങള്‍
ഏകോപിപ്പിക്കുന്നതിനും ആവശ്യമായ
നിര്‍ദ്ദേശങ്ങള്‍ നല്‍കുന്നതിനുമായി
സംസ്ഥാനതല ഉദ്യോഗസ്ഥരുള്‍പ്പെടെയുള്ളവരെ
ചേര്‍ത്ത്‌ ഒരു കോര്‍ ടീമും, അനുബന്ധ ഗ്രൂപ്പുകളും
രൂപീകരിച്ച്‌ പ്രവര്‍ത്തനങ്ങള്‍ ഏകോപിപ്പിച്ചു. ദുരന്ത
ബാധിത പ്രദേശങ്ങളില്‍ സേവനം
നല്‍കുന്നതിനായി നൂറോളം ആരോഗ്യ
പ്രവര്‍ത്തകരെ ഉള്‍പ്പെടുത്തി വിവിധ ടീമുകള്‍
രൂപീകരിച്ചു. ഓരോ ടീമിലും ഒരു സൈക്കാട്രിസ്റ്റ്
സൈക്കാട്രിക്‌ സോഷ്യല്‍ വര്‍ക്കല്‍, ക്ലിനിക്കല്‍
സൈക്കോജിസ്റ്റ്‌, കൗണ്‍സിലര്‍ എന്നീ വിഭാഗം
ജീവനക്കാരെ ഉള്‍പ്പെടുത്തി.ഇവര്‍ക്കായുള്ള
പ്രത്യേക സൈക്കോ സോഷ്യല്‍ ട്രെയിനിംഗ്
സംസ്ഥാനതലത്തില്‍ ഏകോപിപ്പിച്ചു. കൃത്യമായ
മാര്‍ഗ്ഗരേഖ തയ്യാറാക്കി സമഗ്രമായ ഏകോപനം
ഉറപ്പാക്കി. ഇവര്‍ ഓരോ ക്യാമ്പുകളും
സന്ദര്‍ശിക്കുകയും പിന്തുണ ആവശ്യമുള്ളവരെ
കണ്ടെത്തുകയും തുടര്‍ ചികില്‍സ ഉറപ്പാക്കുകയും
ചെയ്തു. സ്ത്രീകള്‍ക്കും, ഗര്‍ഭിണികള്‍ക്കും, കുട്ടികള്‍ക്കും
പ്രത്യേക പരിഗണന നല്‍കിയാണ്
പ്രവര്‍ത്തനങ്ങള്‍ ക്രമീകരിച്ചത്‌. ക്യാമ്പുകളില്‍
നിന്നും ആളുകള്‍വീടുകളിലേക്ക്‌ മടങ്ങാന്‍
തുടങ്ങിയപ്പോള്‍ ആ ടീം ഭവന സന്ദര്‍ശനവും
ഉറപ്പാക്കി. ദുരിതാശ്വാസ പ്രവര്‍ത്തനങ്ങളില്‍
ഏര്‍പ്പെട്ടിരുന്ന പോലീസ്‌, ഫയര്‍ഫോഴ്സ്‌ , സന്നദ്ധ
പ്രവര്‍ത്തകര്‍ എന്നിവര്‍ക്ക്‌ സ്ട്രെസ്‌ മാനേജ്മെന്റ്
പ്രവര്‍ത്തനങ്ങളും പ്രസ്തുത ടീം ഏറ്റെടുത്ത്‌ നടത്തി
പദ്ധതിയുടെ തുടര്‍പ്രവര്‍ത്തനങ്ങൾ
പുരോഗമിക്കുകയാണ്‌. ഇതിന്റെ വിശദമായ
കണക്ക്‌ അനുബന്ധമായി ചേര്‍ക്കുന്നു.

(ഡി)

പ്രസ്തുത മേഖലയില്‍ ആരോഗ്യവകുപ്പിന്റെ
നേതൃത്വത്തില്‍ എന്തെല്ലാം പ്രവര്‍ത്തനങ്ങളാണ്

തുടരുന്നതെന്ന് വിശദമാക്കുമോ?

(ഡി) ദുരന്ത മേഖലയിലുള്ളവരില്‍ അർഹതയുള്ളവരുടെ പട്ടിക
തയ്യാറാക്കി കണ്ണട, വാക്കിംഗ്‌ സ്റ്റിക്ക്‌, വീല്‍ ചെയര്‍,
ഹിയറിംഗ്‌ എയ്ഡ്‌ എന്നിവ നല്‍കുകയും ജീവിതശൈലി
രോഗികള്‍ക്ക്‌ തുടര്‍ചികിത്സയും ജില്ലാ മാനസികാരോഗ്യ
പദ്ധതി മുഖേന 24x7 മണിക്കൂറും കൗണ്‍സിലിംങ്ങും
ഉറപ്പാക്കിയിട്ടുണ്ട്‌. പകര്‍ച്ച വ്യാധികള്‍ പടര്‍ന്നു

പിടിക്കുന്നതു തടയുന്നതിനായുള്ള മുൻ കരുതൽ എന്ന
രീതിയില്‍ പ്രത്യേക കൗണ്ടറുകൾ സജ്ജീകരിച്ചു.
ഡോക്സിസൈക്ലിന്‍, പ്രൊഫൈലാക്സിസ്‌ എന്നിവ

ഉറപ്പുവരുത്തി .

സെക്ഷൻ ഓഫീസർ

